
2 Proffil Datblygiad Plentyn 

Mae'r Cyfnod Sylfaen yn gyfnod cwricwlaidd penodol o fewn 
cwricwlwm Cymru - cyfnod gyda'i nodweddion unigryw ei hun. Mae 
wedi'i deilwra i weddu i anghenion plant ifanc ac ar yr un pryd ategu 
a hybu dysgu yng Nghyfnod Allweddol 2. 

Mae'r Cyfnod Sylfaen wedi'i gynllunio i fod yn gwricwlwm cynyddol 
sy'n cwmpasu pedair blynedd (36-84 mis) i ateb anghenion amrywiol 
pob plentyn, gan gynnwys y rhai sydd ar gam datblygu cynharach 
a'r rhai sy'n fwy galluog. Trwy eu blynyddoedd ffurfiannol, bydd 
dysgu'r plant yn datblygu'n gyflymach nag ar unrhyw adeg arall. 
Fodd bynnag, nid yw cynnydd yn gyson a bydd plant yn mynd trwy 
gyfnodau o ddatblygiad cyflym iawn a chyfnodau pan fyddan nhw 
fel petaen nhw’n atchwelyd. Dylai cwricwlwm i blant ifanc fod yn 
briodol i'w cam dysgu yn hytrach na chanolbwyntio'n unig ar y 
deilliannau sy’n gysylltiedig ag oedran sydd i'w cyflawni. 

Dylai ymarferwyr gydnabod dysgu a chyrhaeddiad blaenorol, cynnig 
dewisiadau, herio plant gyda gofal a sensitifrwydd, eu hannog a 
symud eu dysgu yn ei flaen. Trwy arsylwi a rhyngweithio gofalus 
â phlant, dylai ymarferwyr ganolbwyntio ar eu cyflawniadau a'u 
datblygiad ar hyd continwwm dysgu. Mae arsylwi yn rhan annatod 
o'r broses gynllunio. Mae cynllunio at y dyfodol yn seiliedig ar eu 
cyrhaeddiad blaenorol a'u cyflawniadau cyfredol. 

Mae arsylwi ac asesu yn cynnig modd i ymarferwyr:

ddod i adnabod y plentyn unigol a thynnu sylw at ei gryfderau, ei   
ddiddordebau a'i anghenion

paratoi'r cynllun ar gyfer cynnydd y plentyn

tynnu sylw at gryfderau a galluoedd y plentyn ar draws pob maes   
datblygu a deallusrwydd

darparu ymateb graddedig a rhoi cymorth penodol i'r plant hynny 
sy ddim yn gwneud cynnydd digonol ac sydd efallai ar y 
continwwm o anghenion addysgol arbennig (Cod Ymarfer 
Anghenion Addysgol Arbennig Cymru)

hysbysu plant, staff, rhieni/gofalwyr am gyflawniadau plant a'r 
camau nesaf yn eu dysgu

adnabod, monitro a gwerthuso effeithiolrwydd y cwricwlwm a 
ddarperir

llywio pontio/trosglwyddo yn ystod y Cyfnod Sylfaen yn ogystal â 
rhwng y Cyfnod Sylfaen a Chyfnod Allweddol 2.

Cyflwyniad

Mae sgiliau a gwybodaeth plant yn cael eu cynllunio ar draws saith 
Maes Dysgu. Trwy ddulliau dysgu ac addysgu priodol dylai plant 
wneud cynnydd gyda'u sgiliau datblygiadol. Dylai nifer o'r sgiliau gael 
eu cynllunio ar draws y cwricwlwm a'r Meysydd Dysgu. Y saith maes 
dysgu yw:

Datblygiad Personol a Chymdeithasol, Lles ac Amrywiaeth 
Ddiwylliannol

Sgiliau Iaith, Llythrennedd a Chyfathrebu

Datblygiad Mathemategol

Datblygu’r Gymraeg

Gwybodaeth a Dealltwriaeth o'r Byd

Datblygiad Corfforol

Datblygiad Creadigol. 

Dylai ymarferwyr gael gwybodaeth am ddatblygiad plant ym meysydd 
allweddol datblygiad y plentyn. Dylid arsylwi ac asesu plant a dylid 
cynllunio dysgu at y dyfodol, gan ystyried y sgiliau sy'n hanfodol i 
ddatblygiad y plentyn. 

Dylai'r arsylwi a'r gwerthuso sy'n digwydd yn ystod y flwyddyn esgor 
ar farn gyffredinol am gynnydd plant a ddylai gael ei chofnodi o leiaf 
unwaith y tymor neu wrth drosglwyddo os yw'r plentyn yn symud i 
leoliad/ysgol arall.

Meysydd Dysgu

Yn ystod y Cyfnod Sylfaen, bydd plant yn ennill sgiliau newydd yn 
gyflym iawn. Byddan nhw'n caffael sgiliau ar wahanol gyfraddau 
a rhaid iddyn nhw gael eu hannog i ddatblygu ar eu cyflymdra 
unigryw, unigol eu hunain. Byddan nhw'n datblygu ymdeimlad o'u 
hunaniaeth eu hunain a bydd gallu cynyddol ganddyn nhw i ddysgu 
iaith ac ymholi. Bydd angen ystod eang o brofiadau ar blant i gefnogi 
eu datblygiad emosiynol, cymdeithasol, deallusol a chorfforol, yn 
ogystal â gwneud synnwyr o'u byd a'r byd o'u cwmpas.

Trwy'r Cyfnod Sylfaen, bydd gallu cynyddol gan blant i gynllunio a 
monitro eu gweithgareddau eu hunain a daw eu hymwybyddiaeth 
gynyddol o'u hunain fel dysgwyr i'r amlwg. Byddan nhw'n dysgu 
yn eu ffordd eu hunain a bydd cyfeiriad, cyflymdra dysgu a thwf yn 
newid o ddydd i ddydd. Wrth i blant ddysgu sgiliau newydd dylid rhoi 
cyfleoedd iddyn nhw eu hymarfer mewn gwahanol sefyllfaoedd, ar 
draws pob Maes Dysgu, er mwyn myfyrio ar eu gwaith a'i werthuso.

Rhaid i ymarferwyr ddeall sut y bydd plant yn datblygu a chynllunio 
cwricwlwm priodol sy'n ystyried anghenion datblygiadol plant a'r 
sgiliau maen nhw eu hangen i dyfu i fod yn ddysgwyr hyderus. 
Mae pob agwedd ar ddatblygiad y plentyn yn bwysig a dylid eu 
hystyried yn agweddau sydd wedi'u cydgysylltu. Hefyd, rhaid ystyried 
y rhwystrau i chwarae, dysgu a chyfranogi a achosir gan anawsterau 
corfforol, synhwyraidd, emosiynol, cyfathrebu neu ddysgu.

Dylid cydnabod bod plant mor ifanc â 36 mis oed ar gamau cynnar 
eu datblygiad. Dylid cydnabod ac ystyried y profiadau mae'r plant 
wedi'u cael cyn dechrau yn yr lleoliad/ysgol. Mae'n hanfodol bod 
gan blant fynediad at amrywiaeth o gyfryngau i fynegi eu hunain 
yn greadigol a digon o gyfleoedd i gymhwyso eu dychymyg mewn 
ffordd bwrpasol. Wrth i blant ddysgu sgiliau newydd dylid rhoi 
cyfleoedd iddyn nhw gynllunio eu dysgu, ymarfer eu sgiliau a'u 
trosglwyddo i wahanol sefyllfaoedd ac ar draws pob Maes Dysgu. 
Dylen nhw hefyd gael y cyfle i fyfyrio ar eu dysgu a'i werthuso. 
Ym mhob agwedd ar eu datblygiad, dylid parchu, gwerthfawrogi 
ac annog gwaith y plant eu hunain am fod yn waith gwreiddiol a 
gonest.

Y plentyn sy'n datblygu

Er mwyn cefnogi'r gwahanol gamau datblygiadol trwy'r Cyfnod 
Sylfaen mae ar blant angen:

ymarferwyr ac amgylcheddau (o dan do ac yn yr awyr agored) 
sy'n cynnal ac yn herio eu diddordebau cynyddol ac sy'n eu 
hannog i ddatblygu eu meddwl 

ymarferwyr sy'n arsylwi, asesu a chynllunio ar gyfer eu hanghenion 
datblygiadol

ymarferwyr sy'n annog ac yn estyn sgyrsiau

ymarferwyr sy'n darparu delfrydau ymddwyn da

cyfleoedd sy'n cynnal eu datblygiad fel dysgwyr annibynnol, 
hyderus

cyfleoedd i weithio ar y cyd

cyfleoedd i ddilyn gweithgareddau arferol ac anghyfarwydd, yn 
ogystal â chyfleoedd i gymryd rhan mewn tasgau newydd a heriol

cyfleoedd i fod yn greadigol trwy gael mynediad at amrywiaeth 
o gyfryngau sy'n cynnig modd iddyn nhw fynegi eu hunain a 
chymhwyso eu dychymyg mewn ffordd bwrpasol

cyfleoedd i gydweithio â'u cyfoedion a chael amser i gynnal eu 
diddordeb mewn gweithgareddau

cyfleoedd i gadw i fyny a herio eu cydsymud a'u datblygiad 
corfforol.

Dylai ymarferwyr ddefnyddio'r dogfennau canlynol i gefnogi eu 
barnau/asesiadau:

adrannau Sgiliau y saith Maes Dysgu yn y Fframwaith ar gyfer   
Dysgu Plant 3 i 7 oed yng Nghymru

y canllawiau a gynhyrchwyd i gefnogi’r cwricwlwm 

y Fframwaith Sgiliau ar gyfer dysgwyr 3 i 19 oed yng Nghymru

yr wybodaeth yn y canllawiau hyn ar sgiliau plant a chynnydd ym 
meysydd allweddol datblygiad plentyn.

Gan ddefnyddio'r holl wybodaeth uchod dylai ymarferwyr gofnodi’r 
cynnydd a’r sgiliau perthnasol ym mhob Maes Dysgu pan mae’r 
plentyn yn eu cyflawni.

Y lleoliadau/ysgolion fydd yn penderfynu pa weithdrefnau i'w 
defnyddio i gywain a choladu'r wybodaeth. Mae enghraifft o sut i 
gofnodi’r wybodaeth i’w gweld yn y ddogfen Arsylwi ar Blant. Dylid 
defnyddio’r wybodaeth hon at ddibenion cynllunio yn y dyfodol a 
chofnodi cynnydd plant ar hyd y continwwm dysgu.

Defnyddio'r Canllawiau Proffil Datblygiad 
Plentyn i gefnogi arsylwadau ac 
asesiadau



7Proffil Datblygiad Plentyn

Mae datblygiad personol yn canolbwyntio ar ymwybyddiaeth plant 
o'u hunain a datblygu eu sgiliau hunangymorth. Trwy'r Cyfnod 
Sylfaen, bydd plant yn caffael ac yn datblygu sgiliau yn y ffyrdd 
canlynol:

byddan nhw'n dangos mwy o annibyniaeth o ran hunanofal, o 
wybod sut i ddefnyddio’r toiled i fod yn gyfrifol am hylendid 
personol

byddan nhw'n symud o angen cymorth a chefnogaeth i wisgo a 
dadwisgo i allu gwisgo eu hunain yn gwbl annibynnol 

byddan nhw'n symud o fwyta gyda'u bysedd i ddatblygu arferion 
bwyta soffistigedig

byddan nhw'n ymgyfarwyddo â threfn y lleoliad/ysgol ac yn gallu 
ymdopi â newidiadau i'w trefn bersonol. 

Mae'r canlynol yn ganllawiau ar y meysydd datblygiadol allweddol 
penodol sy'n ymwneud â datblygiad personol.

Sgiliau hunangymorth

Mae'r maes hwn yn canolbwyntio ar allu cynyddol plant i fwydo eu 
hunain a gwisgo amdanyn nhw eu hunain a bod yn fwy soffistigedig 
yn eu hylendid personol. Dylai ymarferwyr arsylwi ar allu plant i 
drin sipiau, byclau, botymau a chareiau wrth wisgo, ac a ydy'r plant 
yn cydweithredu ag oedolyn os oes angen cymorth arnyn nhw i 
wisgo. Dylai ymarferwyr hefyd arsylwi a ydy’r plant yn gallu cyfleu'r 
angen i fynd i'r toiled. Hefyd dylai ymarferwyr arsylwi ar allu plant 
i ddefnyddio amrywiaeth o offer ac a ydyn nhw'n gallu helpu eu 
hunain i fwyd. 

Ymwybyddiaeth o'r corff

Mae'r maes hwn yn canolbwyntio ar ddatblygiad iechyd personol 
plant gan gynnwys eu gwybodaeth gynyddol o faeth a diogelwch 
personol. Dylai ymarferwyr arsylwi ar wybodaeth gynyddol plant o 
fwydydd iach a maeth, yn ogystal ag arsylwi a ydyn nhw'n barod i 
flasu bwydydd newydd ac a ydyn nhw'n bwyta amrywiaeth eang 
o fwydydd. Hefyd dylai ymarferwyr werthuso gwybodaeth plant 
am eu cyrff. Mae'n bwysig bod plant yn ymwybodol o faterion sy'n 
ymwneud â'u diogelwch. 

Datblygiad personol

Annibyniaeth

Mae'r maes hwn yn canolbwyntio ar allu plant i fod yn annibynnol. 
Dylai ymarferwyr arsylwi ar ryngweithiadau/annibyniaeth plant â’r 
amgylchedd, a sut maen nhw'n ymdopi â chael eu gwahanu o'u 
rhiant/gofalwr (megis sut maen nhw'n cyrraedd ac yn gadael) a 
sut maen nhw'n ymateb i fod yn gyfrifol am eu heiddo eu hunain. 
Hefyd, dylen nhw arsylwi ar sut mae plant yn ateb ac yn ymdopi 
â'u hanghenion personol ac a ydyn nhw'n gwybod pryd i ofyn am 
gymorth, sut maen nhw’n ymdopi â'r arferion bob dydd a ddisgwylir 
megis cinio a bod yn gyfrifol am drefnu eu hunain. 

trefn bob dydd megis cyrraedd a gadael y lleoliad/dosbarth a bod 
yn gyfrifol am fynd ag adnoddau adref a'u dychwelyd, megis 
llyfrau darllen a llyfrau llyfrgell   

paratoi a choginio bwyd

chwarae rôl gydag amrywiaeth o ddillad a defnyddiau gwisgo i 
fyny y gall plant arbrofi â nhw 

cofnodi mewn gwahanol ffyrdd y bwydydd sy'n iach a'r rhai 
sy ddim yn iach gan ddechrau trefnu a symud ymlaen i waith ar 
gynnwys amrywiol gwahanol fwydydd (er enghraifft, faint o halen 
sydd yn y bwydydd)

trafod materion iechyd a diogelwch yn ystod amser cylch mewn   
grwpiau bach.

Rhai
gweithgareddau 
sy'n caniatáu 
arsylwi ac asesu 
datblygiad personol 
plant:



9Proffil Datblygiad Plentyn

Mae'r tabl isod yn dangos y camau datblygu yn y maes datblygiad 
personol a’r ystodau oedran eang sy’n perthyn i bob cam.

Datblygiad personol

Camau datblygiadol (canllawiau bras)

Yn ymwybodol o anghenion toiled ac yn gofyn i fynd i'r toiled 
(bydd angen cymorth ar brydiau).
Cynorthwyo wrth wisgo/dadwisgo.
Yn aml yn yfed o gwpan gan ddefnyddio dwy law ond yn colli'r 
ddiod weithiau.
Chwarae ar eu pennau eu hunain yn aml wrth ymyl oedolyn/
plentyn cyfarwydd.

Yn aros yn sych ar y cyfan yn ystod y dydd.
Tynnu eu cot eu hunain.
Gallu bwyta gan ddefnyddio llwy.
Gallu yfed o gwpan.
Yn awyddus i roi cynnig ar brofiadau newydd.
Yn teimlo'n rhwystredig weithiau os ydyn nhw'n ei chael hi'n 
anodd i gael pobl i'w deall.
Yn dechrau chwarae gyda phlant eraill ond gallan nhw fod yn   
amharod i rannu teganau/adnoddau â nhw.

Gallu mynd i'r toiled.
Gallu gwisgo cot eu hunain.
Byddan nhw’n ceisio tacluso dan gyfarwyddyd.
Gallu canolbwyntio ar weithgareddau tymor byr.
Dechrau dangos rhywfaint o amynedd wrth aros eu tro.

Mynd i'r toiled heb gymorth.
Ymolchi a sychu dwylo heb gymorth.
Gallu arllwys diod heb golli llawer ohono.
Dechrau bod yn gyfrifol am ddewis eu teganau a'u hadnoddau a'u 
rhoi nhw i gadw.
Dechrau cymryd tro ynghyd â rhannu teganau (gall fod yn 
anghyson).

Yn gyfrifol am eu hylendid personol.
Gwisgo amdanyn nhw eu hunain (heblaw am gareiau, teis a rhai 
ffasninau).
Gallu arddangos peth reolaeth dros eu hemosiynau.
Mwynhau chwarae ar y cyd gyda chymorth oedolyn.

Oedran

18–24 mis

24–30 mis

30–36 mis

36–48 mis

48–60 mis



10 Proffil Datblygiad Plentyn 

Camau datblygiadol (canllawiau bras)

Gallu diddanu eu hunain am gyfnodau hwy.
Gwybod eu hoffterau a'u casbethau.
Arddangos empathi at eraill pan fyddan nhw'n drist.
Mwynhau chwarae ar y cyd ac yn deall pwysigrwydd aros a 
chymryd tro.

Yn annibynnol gyda'u hylendid personol a gwisgo.
Gallu defnyddio amrywiaeth o offer.
Yn cymryd cyfrifoldeb am dacluso adnoddau/offer maen nhw ac 
eraill wedi'u defnyddio heb ofyn/yn annibynnol.
Gallu bod yn eithaf hunanfeirniadol o'u gwaith ar brydiau.
Gallu arddangos sgiliau arweinyddiaeth wrth gydweithio ag eraill.

Oedran

60–72 mis

72–84 mis

Mae datblygiad cymdeithasol yn canolbwyntio ar ryngweithio 
cymdeithasol plant a'u perthynas â'u cyfoedion ac oedolion. Trwy'r 
Cyfnod Sylfaen, bydd plant yn caffael ac yn datblygu sgiliau fel a 
ganlyn:

o ddechrau defnyddio arwyddion geiriol a di-eiriau i gyfathrebu, i 
gynnal sgwrs sylweddol â phlentyn neu oedolyn arall

o ddechrau deall ffiniau oedolion, i ddealltwriaeth gynnar o sut 
y gellir cysylltu ymddygiad â chanlyniadau ac ymlaen i ddatblygu 
dealltwriaeth dda o chwarae teg a dealltwriaeth o reolau

symud o rannu pan maen nhw’n cael eu hannog, i fod yn 
gymdeithasol ac yn gytbwys a dangos agwedd ofalgar tuag at 
eraill

symud o chwarae ar eu pennau eu hunain gyda ffocws i chwarae 
ar y cyd â'u cyfoedion

o ryngweithio a chwarae'n briodol â chyfoedion ac oedolion, i 
gychwyn perthynas/cyfeillgarwch â chyfoedion a symud ymlaen i 
ffurfio cyfeillgarwch sy'n bwysig iawn iddyn nhw

o ddechrau cymryd rhan mewn caneuon a rhigymau cyfarwydd, 
i allu gwrando ar stori fer a gallu canolbwyntio a gwrando ar stori 
hwy. 

Mae'r canlynol yn gyfarwyddyd ar y meysydd datblygiadol allweddol 
penodol sy'n ymwneud â datblygiad cymdeithasol.

Sgiliau rhyngweithio cymdeithasol

Mae'r maes hwn yn canolbwyntio ar sgiliau rhyngweithio 
cymdeithasol plant â'u cyfoedion ac oedolion a pha mor dda 
maen nhw'n ymdopi â gwrthdaro. Dylai ymarferwyr arsylwi pa 
mor dda y bydd plant yn cydweithredu â phlant eraill, ydyn nhw'n 
cychwyn sgyrsiau/rhyngweithiadau ac am faint maen nhw'n cynnal 
y rhyngweithiadau hyn. Dylai ymarferwyr hefyd arsylwi ar y parch 
y bydd plant yn ei ddangos at y gwahanol oedolion maen nhw'n 
rhyngweithio â nhw megis rhieni/gofalwyr, goruchwylwyr cinio ac 
ymwelwyr.

Datblygiad cymdeithasol

Sgiliau cydweithredol/dysgu ar y cyd

Mae'r maes hwn yn canolbwyntio ar sgiliau cydweithredol plant 
sy'n cynnwys helpu ei gilydd, cymryd tro a rhannu. Dylai ymarferwyr 
arsylwi sut y bydd plant yn gweithredu fel aelod o grŵp, yn ogystal 
â’u gallu i ddeall eu perthynas ag eraill a sut maen nhw'n helpu ac 
yn ymateb i anghenion eraill. Dylai plant ddangos parch yn ogystal â 
deall a gwerthfawrogi'r gwahaniaeth mewn pobl.

Rhyngweithio â'r amgylchedd

Mae'r maes hwn yn canolbwyntio ar ryngweithiadau cymdeithasol 
plant â'u hamgylchedd a'i adnoddau. Dylai ymarferwyr arsylwi ac 
asesu'r parch y bydd plant yn ei ddangos at yr amgylchedd dan 
do ac yn yr awyr agored, a sut maen nhw'n gofalu am anifeiliaid/
planhigion. Hefyd dylen nhw arsylwi ar ymwybyddiaeth plant o 
ailgylchu a gweithgareddau cynaladwyedd o fewn eu hamgylchedd, 
ac a ydyn nhw'n eu cefnogi. 

chwarae rôl – gofalu am eraill/cymryd tro

chwarae cydweithredol megis rhannu defnyddiau adeiladu a
gemau bwrdd

gwarchod yr amgylchedd – gofalu am blanhigion/defnyddiau, 
tacluso'n briodol

amser cylch mewn grwpiau bach – rhannu hoffterau a chasbethau 
yn ogystal â straeon, a thrafod rheolau a pham bod angen rheolau

gweithgareddau sy'n cefnogi cydweithredu megis cynllunio posteri 
i dynnu sylw at reol benodol neu gynllun ailgylchu

gemau sy’n datblygu cymryd tro, o weithio mewn parau i weithio   
mewn grŵp bach o bump neu chwech plentyn.

Rhai
gweithgareddau 
sy'n caniatáu 
arsylwi ac asesu 
datblygiad
cymdeithasol plant:

Mae'r tabl isod yn dangos y camau datblygu yn y maes datblygiad 
cymdeithasol a’r ystodau oedran eang sy’n perthyn i bob cam.

Datblygiad cymdeithasol

Camau datblygiadol (canllawiau bras)

Chwarae'n gyfochrog.
Cyfarch oedolion/cyfoedion cyfarwydd pan maen nhw’n cael eu hannog.
Dechrau cofio ble y dylid rhoi teganau/gwrthrychau.
Mwynhau dynwared gweithgareddau bob dydd megis
gweithgareddau glanhau.

Ymateb i geisiadau oedolion y rhan fwyaf o'r amser.
Dechrau deall bod modd cysylltu ymddygiad â chanlyniadau.
Rhannu teganau/gwrthrychau pan fydd oedolyn yn eu hannog.

Chwarae'n gysylltiadol.
Dweud 'plîs' neu 'diolch', pan maen nhw’n cael eu hatgoffa.
Gwneud dewisiadau pan ofynnir iddyn nhw.
Cymryd rhan mewn amser grŵp, y rhan fwyaf o'r amser.

Chwarae'n gydweithredol gydag un plentyn.
Mwynhau ymuno ag eraill mewn hwiangerddi/rhigymau bys a 
chaneuon syml.
Chwarae gemau grŵp syml.
Dechrau cymryd tro.

Ailadrodd caneuon/rhigymau.
Dechrau deall y dylen nhw ofyn am ganiatâd i ddefnyddio eitemau 
sy'n perthyn i bobl eraill.
Rhyngweithio mewn ffordd gymdeithasol briodol â chyfoedion/  
plant iau a hŷn yn ogystal ag ymwelwyr.
Cymryd rhan mewn chwarae cydweithredol gyda grwpiau bach.
Rhoi teganau/gwrthrychau heibio heb oruchwyliaeth agos.

Cymryd tro a deall rheolau gemau syml.
Gofyn am ganiatâd i ddefnyddio eitemau sy'n perthyn i bobl eraill.
Cychwyn gweithgareddau mewn grwpiau bach.
Arddangos rhyngweithiadau cadarnhaol mewn lleoliadau grŵp.

Trefnu grŵp i gymryd rhan mewn gemau/gweithgareddau.
Cymryd cyfrifoldeb am ofal priodol o ddefnyddiau a'r amgylchedd 
heb gael eu hatgoffa.
Cydweithredu â cheisiadau/disgwyliadau oedolion ac yn dangos 
hunanddisgyblaeth.

Oedran

18–24 mis

24–30 mis

30–36 mis

36–48 mis

48–60 mis

60–72 mis

72–84 mis

Mae datblygiad emosiynol yn canolbwyntio ar ddatblygu hunan-
barch plant, eu teimladau a'u hymwybyddiaeth o deimladau eraill. 
Trwy'r Cyfnod Sylfaen bydd plant yn caffael ac yn datblygu sgiliau fel 
a ganlyn:

o ddefnyddio geiriau neu ystumiau cymhleth i allu cysylltu ag 
oedolion mewn ffordd gynnes a chadarnhaol a chydnabod 
emosiwn mewn eraill

byddan nhw'n symud o gyfleu emosiynau trwy fynegiant yr wyneb 
o allu dod dros bwl o dymer drwg ac ymlaen i ddysgu sut i reoli eu 
hemosiynau ac ymdopi â siom

maen nhw'n gallu dangos amrywiaeth o emosiynau, dechrau 
rhyngweithio â'u cyfoedion a datblygu agwedd ofalgar at eraill

o ddechrau deall canlyniadau eu hymddygiad a dangos arwyddion 
cynyddol o ryngweithio cadarnhaol mewn lleoliad grŵp bach i allu 
cymryd tro a dangos hunanreolaeth briodol.

Mae'r canlynol yn gyfarwyddyd ar y meysydd datblygiadol allweddol 
penodol sy'n ymwneud â datblygiad emosiynol.

Ymwybyddiaeth o emosiwn a mynegi emosiwn

Mae'r maes hwn yn canolbwyntio ar yr amrywiaeth o deimladau ac 
emosiynau y bydd plant yn eu datblygu a'u gallu i'w mynegi i eraill. 
Dylai ymarferwyr arsylwi ar allu plant i adnabod a gwahaniaethu 
emosiynau. Wrth iddyn nhw ddatblygu dylai plant gael eu hannog/
cynorthwyo i ddatblygu strategaethau ymdopi er mwyn deall a 
rheoli eu hemosiynau (megis gallu rheoli newid i'r drefn arferol a'r 
ffordd maen nhw'n defnyddio defnyddiau). Dylai ymarferwyr hefyd 
fod yn ymwybodol y bydd angen addysgu rhai plant sut i ddatblygu 
strategaethau ymdopi drwy straeon a delfryd ymddwyn dda.

Lles/datblygiad emosiynol 

Personoliaeth

Mae'r maes hwn yn canolbwyntio ar ddatblygu hunan-barch plant. 
Dylai ymarferwyr arsylwi a oes gan blant deimladau cadarnhaol neu 
negyddol amdanyn nhw eu hunain. Dylen nhw hefyd arsylwi ar 
ystumiau sy'n dangos a ydyn nhw'n hapus gyda'r hyn maen nhw 
wedi'i gyflawni neu ydy'r plant yn dangos pryder wrth roi cynnig 
ar rywbeth newydd. Gall y ffordd y bydd plant yn rhyngweithio â'u 
cyfoedion ac oedolion dynnu sylw at faterion megis mynnu sylw 
neu fod yn ymosodol. Gall fod cysylltiad agos rhwng annibyniaeth a 
hunan-barch plant, sut maen nhw'n gweld eu hunain a'u perthynas 
ag eraill a sut maen nhw'n mynd i'r afael â gweithgareddau datrys 
problemau.

Gwerthoedd ac agweddau

Mae'r maes hwn yn canolbwyntio ar ddatblygu gwerthoedd ac 
agweddau plant megis empathi, ymddiriedaeth a pharch. Dylai 
ymarferwyr arsylwi ar agweddau plant tuag at blant eraill, oedolion 
a'u hamgylchedd. Dylai plant ddatblygu mwy o ymwybyddiaeth o 
emosiynau eraill a chydymdeimlo â nhw. Gall fod angen cymorth 
ychwanegol ar rai plant yn y maes hwn, er enghraifft, gall fod angen 
cymorth ar blant sydd ag Anhwylderau Sbectrwm Awtistig i feithrin 
empathi.

Lles emosiynol

Mae'r maes hwn yn canolbwyntio ar ddatblygiad emosiynol plant 
ac mae wedi'i gysylltu'n agos â'r maes sy'n canolbwyntio ar 
bersonoliaeth. Dylai ymarferwyr arsylwi ac asesu a ydy'r plant yn 
agored ac yn ymateb i'w hamgylchedd yn ogystal â gweithgareddau, 
sefyllfaoedd a phobl newydd neu a ydyn nhw'n wyliadwrus ac yn 
amharod. Dylai ymarferwyr hefyd asesu a ydy'r plant yn hapus ac yn 
mwynhau eu hunain a sut maen nhw'n integreiddio â'u cyfoedion, 
oedolion, amgylchedd ac adnoddau.

trafodaethau mewn grwpiau bach ar wahanol emosiynau

gwaith yn unigol neu mewn grŵp sy'n annog plant i drafod a 
chofnodi teimladau mewn amrywiaeth o ffyrdd megis lluniau a 
gwaith ysgrifenedig o blant hapus/trist/cyffrous ac ati. 

sefyllfaoedd sy’n gofyn iddyn nhw ddyfalbarhau hyd nes y byddan   
nhw’n cael teimlad o foddhad

gweithgareddau cydweithredol megis rhannu adnoddau a chymryd 
tro

gweithgareddau datrys problemau megis y rhai sy'n cynnwys 
dilemâu moesol  

gweithgareddau cydweithredol/ar y cyd megis gweithio fesul pâr 
ac mewn grwpiau bach.

Rhai
gweithgareddau 
sy'n caniatáu 
arsylwi ac asesu 
datblygiad
emosiynol plant:

Mae'r tabl isod yn dangos y camau datblygu yn y maes datblygiad 
emosiynol a’r ystodau oedran eang sy’n perthyn i bob cam.

Datblygiad emosiynol

Camau datblygiadol (canllawiau bras)

Dechrau dangos rhywfaint o annibyniaeth wrth archwilio. 
Dangos gofal am hoff degan.
Defnyddio mynegiant yr wyneb i nodi gwahanol emosiynau.
Yn well ganddyn nhw chwarae wrth ymyl oedolyn cyfarwydd.

Defnyddio geiriau/ystumiau i gyfleu'r angen am sylw.
Byddan nhw’n cael pwl o dymer drwg weithiau os yn rhwystredig, 
ond yn dysgu bod rhai mathau o ymddygiad yn annerbyniol.
Dechrau ymchwilio gweithgareddau sy'n seiliedig ar eu hanghenion 
a'u diddordebau eu hunain.
Mynegi emosiynau trwy chwarae rôl.

Cysylltu ag oedolion cyfarwydd mewn ffordd gynnes a chadarnhaol.
Yn ymwybodol o'u teimladau a'u hemosiynau eu hunain ac yn 
dechrau adnabod y rhain mewn pobl eraill.
Dechrau rhyngweithio â chyfoedion.

Gallan nhw ddod dros bwl o dymer drwg.
Dechrau deall canlyniadau eu hymddygiad.
Cydnabod emosiwn mewn eraill.
Yn fodlon gadael rhiant/gofalwr heb unrhyw amharodrwydd.

Dangos arwyddion cynyddol o ryngweithio cadarnhaol mewn 
grwpiau bach.
Cefnogi, cysuro a helpu plant eraill os ydyn nhw'n ofidus.
Gallu cymryd tro ac yn dangos hunanreolaeth briodol.

Dangos agwedd ofalgar tuag at eraill.
Cydnabod a gallu mynegi eu teimladau'n briodol.
Parchu eraill ac yn gwerthfawrogi eu cyflawniadau nhw ac eraill.
Yn gefnogol a chymwynasgar i eraill mewn grwpiau bach.
Arddangos mwy o hyblygrwydd a pharodrwydd i dderbyn wrth 
ymdopi â newid.

Deall y gallan nhw gael rheolaeth dros eu hemosiynau, ac yn 
arddangos hyn yn aml.
Dechrau ffurfio cyfeillgarwch sy'n bwysig iawn iddyn nhw.
Deall bod gan bobl wahanol dueddiadau, safbwyntiau a chredoau 
a deall sut y dylen nhw gysylltu ag eraill yn foesol ac yn foesegol.

Oedran

18–24 mis

24–30 mis

30–36 mis

36–48 mis

48–60 mis

60–72 mis

72–84 mis

Ystyr datblygiad gwybyddol yw datblygiad y meddwl. Mae'n 
canolbwyntio ar feddwl a dealltwriaeth, dychymyg a chreadigrwydd 
plant (gan gynnwys datrys problemau/rhesymu/canolbwyntio/cof). 
Wrth i blant ddysgu sgiliau newydd, dylen nhw gael cyfleoedd i 
gynllunio eu dysgu, ymarfer eu sgiliau a'u trosglwyddo i wahanol 
sefyllfaoedd ac ar draws pob Maes Dysgu; yna myfyrio ar eu dysgu a'i 
werthuso. Trwy'r Cyfnod Sylfaen bydd plant yn caffael ac yn datblygu 
sgiliau fel a ganlyn:

o ddechrau gweld pethau o'u safbwynt eu hunain (myfïol) byddan 
nhw'n symud ymlaen i weld pethau o safbwynt plant/oedolion 
eraill

o sgriblo i dynnu llun o berson gyda phen a rhai rhannau eraill o'r 
corff ac yna gallu tynnu llun manwl o berson 

o arbrofi gyda lliw a gwrthrychau lliwgar i allu cyfateb un lliw ac 
yna enwi a chyfateb y lliwiau mwyaf cyffredin

cynyddu eu cyfnod canolbwyntio mewn amrywiaeth o 
gyd-destunau

trwy ddefnyddio eu dychymyg wrth chwarae, bydd plant yn 
datblygu sgiliau defnyddio gwrthrychau i gynrychioli gwrthrychau 
eraill (symbolaidd)

wrth i'w sgiliau dychymyg ddatblygu, byddan nhw hefyd 
yn datblygu ac yn estyn eu gallu i fynegi eu hunain a gwneud 
penderfyniadau

bydd eu sgiliau datrys problemau yn symud o roi cynnig ar rai 
atebion hyd nes eu bod yn datrys problem i adnabod problem i 
gychwyn ac yna cynnig atebion penodol i'w datrys

o allu cwblhau pos mewnosod darnau syml, i barhau â dilyniant 
neu batrwm ac yna creu eu dilyniant neu eu patrwm eu hunain

o ddangos diddordeb mewn llyfrau, ysgrifennu a rhifau i 
ddatblygu'r sgiliau a'r strategaethau er mwyn ymgysylltu â 
gweithgareddau darllen, i gamau ysgrifennu ymddangosol a 
gweithio gyda rhifau (megis trefnu/adio/tynnu/lluosi)

drwy arbrofi/trin ystod o ddefnyddiau ac adnoddau, bydd plant yn 
caffael y gallu i ddefnyddio mesurau ansafonol a safonol ac yn 
deall cysyniadau maint, nifer, siâp a safle

Datblygiad gwybyddol 

bydd eu sgiliau trefnu a dosbarthu yn datblygu ac yn cael eu 
hestyn trwy gymryd rhan mewn amrywiaeth o weithgareddau

byddan nhw'n arddangos y sgiliau o sut i arbrofi ac ymchwilio 
mewn gwahanol ffyrdd ac yn gallu archwilio gwahanol 
ddefnyddiau a'r byd (amgylchedd) o'u cwmpas.

Mae'r canlynol yn ganllawiau ar y meysydd datblygiadol allweddol 
penodol sy'n ymwneud â datblygiad gwybyddol.

Meddwl annibynnol

Dylid rhoi cyfleoedd i blant ddatblygu meddwl annibynnol trwy 
gael cyfleoedd i ddewis gweithgareddau, ac archwilio defnyddiau 
a theganau o oedran cynnar iawn, heb fod angen i oedolion eu 
harwain trwy'r amser. Mae'r arwyddion sy'n dangos bod plant 
yn meddwl yn annibynnol yn cynnwys a ydyn nhw'n arsylwi sut i 
gwblhau gweithgaredd neu sut mae rhywbeth yn gweithio ac yna'n 
rhoi cynnig arno heb gyfarwyddyd. Hefyd, mae'n bwysig arsylwi a 
ydy'r plant yn ceisio cael hyd i wahanol atebion i ddatrys problemau 
oherwydd mae hyn yn arwydd cryf bod plant yn meddwl yn 
annibynnol. Gall dychymyg a chreadigrwydd plant gael eu cynnal a'u 
hestyn trwy gael cyfleoedd i roi digwyddiadau a straeon mewn trefn 
a'u hestyn.

Datrys problemau

Trwy arsylwi, dylai ymarferwyr ystyried pa mor fedrus yw plant 
wrth ddatrys problemau ac a ydyn nhw'n rhoi cynnig ar wahanol 
strategaethau neu'n dibynnu gormod ar arweiniad gan oedolion. 
Dylai ymarferwyr arsylwi a ydy'r plant yn hyderus ac yn hapus i fynd 
at weithgareddau newydd neu a ydyn nhw'n teimlo'n rhwystredig 
ac yn cael eu gwrthdynnu'n gyflym. Dylai plant gael eu hannog o 
oedran cynnar i ddatrys problemau a chael hyd i wahanol atebion. 
Bydd eu hyder yn cynyddu a byddan nhw'n hapus i fynd i'r afael 
â gweithgareddau newydd. Hefyd, wrth i sgiliau plant gynyddu 
byddan nhw'n gallu tynnu ar brofiadau blaenorol wrth roi cynnig ar 
weithgareddau newydd a datrys problemau.

Datblygu cysyniadau/sgema

Mae'r maes hwn yn canolbwyntio ar sut y bydd plant yn caffael 
cysyniadau syml a chymhleth trwy ddefnyddio a deall profiadau a 
gwybodaeth.  Dylai ymarferwyr arsylwi ar allu plant i ddefnyddio eu 
syniadau a'u profiadau eu hunain er mwyn adnabod lliw a siâp, wrth 
ddatblygu cysyniadau rhif a'u dealltwriaeth o ymwybyddiaeth ofodol 
a pherthnasoedd.

Datblygu sgiliau cof

Mae'r cof yn rhan o'r ymennydd lle mae gwybodaeth yn cael ei 
chasglu, ei chadw a'i hadalw yn ddiweddarach. I gychwyn rhaid 
cymryd gwybodaeth a'i deall; yna caiff ei chadw a'i hadalw pan 
fydd angen. Mae angen pob un o'r prosesau hyn er mwyn i ddysgu 
ddigwydd. Mae'n hanfodol bod y sgìl/cysyniad sydd i'w ddysgu ar 
lefel briodol ac yn berthnasol i'r plentyn. Hefyd, dylai gysylltu â dysgu 
blaenorol ac weithiau bydd angen i'r plentyn ailadrodd/defnyddio'r 
sgìl/cysyniad mewn amryw o gyd-destunau er mwyn i'r wybodaeth 
gael ei chasglu a'i chadw yn y cof. Dylai ymarferwyr arsylwi ar allu 
plant i adalw gwrthrychau cyfarwydd, eu gallu i roi digwyddiadau’r 
gorffennol mewn trefn a sut maen nhw'n delweddu gwrthrychau, 
digwyddiadau neu bobl o'r gorffennol.

Datblygu sgiliau dosbarthu

Dylai plant ymgymryd ag ystod o weithgareddau cynyddol sy'n eu 
galluogi i ddatblygu eu sgiliau cyfateb, trefnu, grwpio yn ogystal 
â’u sgiliau adnabod perthnasoedd. Dylai'r sgiliau hyn fod yn 
fwy soffistigedig wrth i'r plant fod yn fwy hyderus a defnyddio 
gwybodaeth flaenorol i fynd i'r afael â gweithgareddau mwy heriol.

trefnu a chyfateb

mapio

jig-sos, posau, patrymau a gweithgareddau gosod mewn trefn

datrys problemau, megis rhaglenni CD-ROM neu ddatrys dilemâu bob 
dydd

rhagweld canlyniadau straeon a gweithgareddau

chwarae rôl sy'n galluogi plant i ddefnyddio eu dychymyg wrth 
actio digwyddiadau y buon nhw'n rhan ohonyn nhw, i ddynwared 
pobl maen nhw'n eu hadnabod a dyfeisio cymeriadau a 
sefyllfaoedd newydd

defnyddio defnyddiau gwneud marciau i annog creadigrwydd a 
dychymyg

archwilio ac ymchwilio'r amgylchedd dan do ac yn yr awyr agored

trin a thrafod gwahanol ddefnyddiau/adnoddau megis bagiau 
teimlo

gweithgareddau sy'n caniatáu trafodaeth o weld rhywbeth o 
wahanol bersbectif neu safbwynt

gweithgareddau dosbarthu gan gynnwys gweithgareddau gyda 
graffiau a data.

Rhai
gweithgareddau 
sy'n caniatáu 
arsylwi ac asesu 
datblygiad
gwybyddol plant:

Mae'r tabl isod yn dangos y camau datblygu yn y maes datblygiad 
gwybyddol a’r ystodau oedran eang sy’n perthyn i bob cam.

Datblygiad gwybyddol

Camau datblygiadol (canllawiau bras)

Gallu dilyn un cyfarwyddyd.
Gallu adnabod gwrthrych mewn llun.
Mwynhau agor a symud gwrthrychau o flychau.
Cyfateb blociau siâp syml â byrddau/peli cyfatebol.

Dangos diddordeb chwilfrydig yn yr hyn sydd o'u cwmpas trwy 
agor pethau/edrych i mewn i flychau.
Cyfrif dau wrthrych.
Deall y cysyniad 'mawr'.
Cofio ble mae teganau'n cael eu cadw.

Deall y cysyniad 'un' pan ofynnir am un.
Gallu cyfateb un lliw.
Gofyn cwestiynau am yr hyn sydd o'u cwmpas.
Copïo enghraifft trwy roi gwrthrych mewn rhes.
Cwblhau pos mewnosod darnau syml.

Dangos diddordeb chwilfrydig mewn defnyddiau/amgylchedd trwy 
eirio sawl cwestiwn, megis ‘Pam?’, ‘Sut mae'n gweithio?’, ‘Ble 
mae hwnnw'n dod?’ a ‘Beth sy'n gwneud iddo fynd?’
Dechrau deall y cysyniad o amser - maen nhw'n cofio digwyddiadau 
yn y gorffennol ac yn gallu rhagweld digwyddiadau yn y dyfodol.
Gallu trefnu gwrthrychau yn gategorïau syml.
Dangos dealltwriaeth o'r cysyniad 'gwag'.

Deall y cysyniadau ‘un’ neu ‘ragor’.
Sgiliau cof cynyddol.
Gallu trefnu gwrthrychau yn grwpiau.
Gallu rhoi rhesymau a datrys problemau.
Dangos dealltwriaeth o arferion dydd a nos.
Dechrau deall gwerth darn arian.

Oedran

18–24 mis

24–30 mis

30–36 mis

36–48 mis

48–60 mis

Camau datblygiadol (canllawiau bras)

Deall y cysyniad ‘un yn llai’.
Cynhyrchu lluniau manwl.
Rhoi gwrthrychau mewn trefn o'r lleiaf i'r mwyaf a/neu'n gallu cyfleu 
pam eu bod nhw wedi grwpio gwrthrychau mewn ffordd arbennig.
Gallu adnabod p'un yw'r ‘mwyaf’.
Dechrau meddwl mewn ffordd fwy cydlynol ac yn gallu arddel 
mwy nag un safbwynt.
Gallu estyn dilyniant digwyddiadau mewn ffordd resymegol.

Deall cadwraeth rhif gan gynnwys sero.
Adnabod rhifau negyddol yn enwedig yng nghyd-destun 
tymheredd.
Mwynhau'r her o arbrofi gyda defnyddiau newydd.
Mynd i'r afael â chysyniadau mathemategol a gwyddonol newydd 
yn hyderus.
Deall sut i ddweud faint o'r gloch yw hi.

Oedran

60–72 mis

72–84 mis

Wrth i iaith gael ei dysgu, mae'n hanfodol bod plant yn cael 
cyfleoedd i gaffael a datblygu eu sgiliau. Mae iaith wedi'i gwneud 
o wahanol ffurfiau a sgiliau sy'n cynnwys siarad a gwrando, darllen, 
ysgrifennu, meddwl ac arsylwi. Mae goslef y llais yn ffurf bwerus o 
gyfleu ystyr. Gall rhai plant ddefnyddio systemau eraill yn lle'r llais 
megis arwyddo. 

Mae gwahanol fathau o gyfathrebu di-eiriau hefyd megis mynegiant 
yr wyneb (gwenu), ystumiau/symudiadau'r corff (ysgwyddau'n 
gwargrymu a chyswllt llygad). Trwy’r Cyfnod Sylfaen, bydd plant yn 
caffael ac yn datblygu sgiliau fel a ganlyn:

byddan nhw’n deall bod siarad a gwrando yn broses ddwyffordd 
a byddan nhw’n symud o ofyn ac ateb cwestiynau syml i ofyn 
cwestiynau, gan ddefnyddio amrywiaeth o eiriau megis ‘Pwy?’, 
‘Beth?’, ‘Pryd?’ a symud ymlaen at wrando ar eraill ac ymateb yn 
briodol

byddan nhw’n defnyddio eu llais, mynegiant yr wyneb, ystumiau a 
symudiadau'r corff gyda mwy o reolaeth i gyfleu eu hanghenion, 
eu syniadau ac ymateb i straeon, cerddi a thrafod gweithgareddau

ar y dechrau byddan nhw’n mwynhau chwarae gyda seiniau, 
geiriau, rhannu eu straeon cyn symud ymlaen at fwynhau jôcs, 
posau megis clymau tafod a bod yn ddarllenwyr hyderus

byddan nhw’n symud o ddefnyddio brawddegau byr, syml i 
leferydd a dealltwriaeth gadarn. Byddan nhw'n gallu defnyddio 
brawddegau cyflawn yn gyson

wrth iddyn nhw aeddfedu byddan nhw’n gallu gwahaniaethu 
rhwng realiti a ffantasi ac yn adrodd straeon, siarad ac ysgrifennu 
gyda llawer o fynegiant

wrth i blant ddatblygu byddan nhw'n symud trwy wahanol gamau 
o ysgrifennu ymddangosol a bydd eu lluniau yn fwy soffistigedig 
(cysylltiadau agos iawn â datblygiad gwybyddol)

byddan nhw’n datblygu ymwybyddiaeth o gysylltu digwyddiadau'r 
presennol â gallu siarad am y gorffennol, y presennol a'r dyfodol, 
gyda syniad da o amser.

Datblygiad iaith a sgiliau cyfathrebu 

Mae'r canlynol yn ganllawiau ar y meysydd datblygiadol allweddol 
penodol sy'n gysylltiedig â datblygiad iaith a chyfathrebu.

Sgiliau iaith derbyngar

Mae'r maes datblygiad iaith hwn yn canolbwyntio ar ddealltwriaeth 
plant o gysyniadau mewn straeon, rhigymau a chaneuon, eu gallu 
i ddilyn cyfeiriadau/cyfarwyddiadau a sut maen nhw'n ymateb i 
oedolion a'u cyfoedion. Dylai ymarferwyr arsylwi sut y bydd plant 
yn arddangos eu dealltwriaeth o gysyniadau, sut maen nhw'n dilyn 
cyfeiriadau/cyfarwyddiadau a'u hymateb i eraill sy'n cyfathrebu â 
nhw. Wrth i sgiliau a chysyniadau plant ddatblygu dylai ymarferwyr 
gynyddu ac estyn lefel yr her o fewn gweithgareddau ac mewn 
straeon, rhigymau a chaneuon sy’n cael eu cynllunio ar gyfer y plant.

Sgiliau iaith mynegiannol

Mae'r maes datblygiad iaith hwn yn canolbwyntio ar allu plant 
i fynegi eu teimladau, eu hanghenion, eu syniadau ac ati. Dylai 
ymarferwyr arsylwi pa mor glir mae'r plant yn mynegi eu hunain, eu 
rhuglder a pha mor dda maen nhw'n cael eu deall.

Sgiliau cyfathrebu di-eiriau

Mae'r maes hwn yn canolbwyntio ar ddangosyddion di-eiriau sy'n 
cynnig modd i ddehongli cyfathrebu. Mae dangosyddion cyfathrebu 
di-eiriau yn cynnwys:

ystumiau'r corff
osgo'r corff
mynegiant yr wyneb
cyswllt llygad
arwyddo
symbolau
tynnu lluniau.

Dylai ymarferwyr fod yn ymwybodol wrth arsylwi ar blant y gall 
dangosyddion di-eiriau gymryd lle ac estyn lleferydd, yn ogystal â 
dangos agwedd neu fynegi emosiynau.

Sgiliau clybodol

Mae'r maes hwn yn canolbwyntio ar allu plant i adnabod, 
gwahaniaethu a dangos ymwybyddiaeth o wahanol synau a seiniau. 
Wrth arsylwi ac asesu plant, dylai ymarferwyr nodi gallu plant i 
ailadrodd/copïo rhythm a pha mor fanwl gywir y gallan nhw gyfleu'r 
negeseuon/cyfarwyddiadau (sy'n fwy cymhleth wrth i sgiliau plant 
ddatblygu). Hefyd dylai ymarferwyr ystyried gallu'r plant i ailadrodd 
straeon maen nhw wedi'u clywed a'u gallu i gofio dilyniannau geiriau 
a rhif, yn ogystal â seiniau o wahanol offerynnau.

Llafaredd

Mae siarad a gwrando yn sgiliau sy'n cefnogi datblygiad gwybyddol 
plant a’u cynnydd yn eu sgiliau llythrennedd eraill sef darllen ac 
ysgrifennu. Mae angen llawer o gyfleoedd ar blant i siarad a gwrando 
gydag oedolion a phlant eraill. Mae angen iddyn nhw ddysgu geirfa a 
strwythurau brawddeg eang iawn y gallan nhw eu defnyddio mewn 
amrywiaeth o sefyllfaoedd yn ddigymell. Pan fo'n briodol, mae hefyd 
yn bwysig i blant gael eu hannog i edrych ar y sawl maen nhw'n 
siarad ag ef/hi neu'n gwrando arno/arni.

Siarad

Mae siarad yn golygu bod plant yn cynhyrchu seiniau ac yn gwneud 
cynnydd wrth ddatblygu'r gallu i siarad at wahanol bwrpasau a 
chynulleidfaoedd. Bydd delfrydau ymddwyn da yn cynnal diddordeb 
plant mewn trafodaethau, felly gallan nhw ddatblygu eu meddwl 
a'u dealltwriaeth o'u profiadau, a datblygu geirfa eang ac amrywiol. 
Trwy ymwneud â gweithgareddau siarad a gwrando o ansawdd, rhai 
digymell ac wedi'u cynllunio, dylai plant fod yn fwy hyderus ac yn 
fwy parod i gyfrannu. Hefyd, bydd y profiadau hyn yn datblygu'r sgìl 
o reoli llais i gyd-fynd â'r gynulleidfa a'r gweithgaredd.

Gwrando

Mae gwrando yn sgìl dyrys a chymhleth mae angen i blant ei 
ddatblygu a'i ymarfer. Nid yw gwrando yn dod yn naturiol i bob 
plentyn ac felly mae'n rhaid i oedolion ddarparu cyfleoedd i blant 
ddatblygu eu sgiliau gwrando. Efallai y bydd angen i rai plant ddysgu 
sut i wrando. Yn yr amgylcheddau swnllyd mae plant yn byw ynddyn 
nhw heddiw mae’n hanfodol sicrhau bod cyfleoedd gan blant i 
ddatblygu a gwella eu sgiliau gwrando, canolbwyntio a meddwl. 
Trwy gymryd rhan mewn gweithgareddau gwrando, dylai plant allu 
gwahaniaethu rhwng seiniau.

Darllen

Mae llythrennedd cynnar yn cael ei hybu orau trwy gyd-destunau 
dysgu go iawn ac ystyrlon ac amgylchedd yn llawn o ddeunyddiau 
print. Nid yw plant yn dysgu darllen heb unrhyw gysylltiad â'r sgiliau 
eraill, sef siarad, gwrando ac ysgrifennu. Dylai dysgu darllen fod 
yn hwyl i bob plentyn ac ni ddylid ei ruthro oherwydd mae 'dysgu 
darllen' yn arbennig ac yn unigryw i bob plentyn. Gall sawl ffactor 
ddylanwadu ar bryd mae plant yn barod i ddarllen. Gall y rhain 
gynnwys profiadau ieithyddol a chymdeithasol blaenorol y plant, a 
ydyn nhw'n barod yn ddatblygiadol (datblygiad clybodol, gweledol a 
lleferydd) yn ogystal â datblygiad deallusol ac emosiynol.

Ysgrifennu

Dylai plant gael digon o gyfleoedd i wneud marciau ac ysgrifennu 
mewn gweithgareddau ystyrlon. Drwy gymryd rhan mewn tasgau 
ysgrifennu pwrpasol, bydd plant yn datblygu ac yn gwella eu sgiliau 
ysgrifennu wrth iddyn nhw symud ar hyd y continwwm dysgu. Er bod 
camau ysgrifennu y bydd y plant yn symud trwyddyn nhw, mae'n 
bwysig nodi hyd yn oed os ydyn nhw ar gam gwneud marciau, gallan 
nhw ysgrifennu at amrywiaeth o bwrpasau. Ym mhob cam datblygu 
dylai gwaith plant gael ei werthfawrogi a'i arddangos.

chwarae rôl a drama 

chwarae dychmygus, er enghraifft pypedau/defnyddiau byd bach

adrodd cerddi, rhigymau ac ati

ailadrodd straeon/rhannu newyddion personol

byrddau diddordeb/arddangosiadau

gweithio ar y cyd tuag at bwrpas/nod penodol

blychau teimlo a sachau stori

gosod cardiau mewn trefn a'u cyfateb, a gemau iaith

jig-sos a phosau

darllen amrywiaeth o lyfrau ffuglen a ffeithiol wedi'u dewis yn ôl 
diddordeb a gallu plant

gwahanol weithgareddau darllen megis rhannu a modelu

gwneud llyfrau mawr, yn ogystal â llyfrau unigol a llyfrau dosbarth

defnyddio rhaglenni CD-ROM

darllen labeli o gwmpas y lleoliad/ysgol

gwneud marciau/defnyddio defnyddiau modelu

careio/gosod gleiniau ar linyn

gwneud patrymau

ysgrifennu ymddangosol dan do ac yn yr awyr agored (yn ôl gallu'r 
plant) at amrywiaeth o bwrpasau, megis:
– ailadrodd
– mynegi teimladau personol
– disgrifio
– rhagweld
– llythyrau/gwahoddiadau
– mynegi dychymyg
– cyfleu gwybodaeth
– cerddi/rhigymau
– darbwyllo
– egluro
– adroddiadau
– naratif.

Rhai
gweithgareddau 
sy'n caniatáu 
arsylwi ac asesu 
datblygiad iaith a 
sgiliau cyfathrebu 
plant:

Mae'r tabl isod yn dangos y camau datblygu yn y maes datblygiad 
iaith a chyfathrebu a’r ystodau oedran eang sy’n perthyn i bob cam.

Datblygiad iaith a sgiliau cyfathrebu

Camau datblygiadol (canllawiau bras)

Dilyn gorchmynion a chyfarwyddiadau syml.
Enwi rhai gwrthrychau mewn llun.
Defnyddio dau air i nodi angen/dyheadau.
Gwneud marciau ar wahanol ddefnyddiau.

Gallu deall llawer mwy o eiriau nag maen nhw'n gallu eu dweud.
Ymateb i enw cyntaf.
Defnyddio brawddegau tri gair.
Dechrau gwrando ar y straeon sy'n cael eu darllen iddyn nhw a’u dilyn.
Dechrau 'tynnu llun' (gwneud marciau) gyda'r llaw sy'n well 
ganddyn nhw.

Ateb cwestiynau syml 'Ble?' a 'Beth?'.
Defnyddio brawddegau pedwar gair yn gyson.
Colli'r geiriau cyswllt yn aml.
Ymuno â hwiangerddi.
Dechrau dilyn straeon o luniau ac yn gwahaniaethu rhwng print a 
lluniau.
Rhoi cynnig ar amrywiaeth o offer i wneud marciau a siapiau ar 
bapur neu ddefnydd priodol arall.

Lleferydd a dealltwriaeth wedi'u sefydlu ond gyda rhai 
ynganiadau anaeddfed a defnydd anghonfensiynol o ramadeg.
Gofyn amrywiaeth o gwestiynau gan ddefnyddio'r geiriau ‘Pwy?’, 
‘Beth?’, ‘Ble?’, ‘Pryd?’, ‘Pam?’ ac ati.
Canu caneuon a rhigymau.
Dechrau adnabod natur alffabetig darllen ac ysgrifennu.
Trin llyfr fel 'darllenydd' ac yn siarad am ei gynnwys. 
Deall bod sain ac ystyr i symbolau ysgrifenedig.

Oedran

18–24 mis

24–30 mis

30–36 mis

36–48 mis



30 Proffil Datblygiad Plentyn 

Camau datblygiadol (canllawiau bras)

Defnyddio brawddegau cyflawn yn gyson.
Gwrando ar eraill ac yn ymateb yn briodol fel arfer.
Dechrau defnyddio amserau'r ferf a chysyllteiriau.
Adrodd straeon ond weithiau yn drysu rhwng ffaith a ffuglen.
Dechrau gwerthfawrogi a chael hwyl gyda jôcs a phosau.
Adnabod geiriau cyfarwydd mewn testunau syml ac wrth ddarllen 
yn uchel yn defnyddio eu gwybodaeth o lythrennau a'r berthynas 
rhwng symbol a sain i ddarllen geiriau a phennu ystyr.
Dangos dealltwriaeth o sut mae brawddegau'n gweithio.
Dechrau deall gwahanol bwrpasau a swyddogaethau iaith 
ysgrifenedig.

Dechrau adnabod patrymau yn y ffordd y caiff geiriau eu ffurfio.
Siarad mewn grŵp ac yn gofyn cwestiynau.
Cychwyn neu'n cymryd rhan fel siaradwr a gwrandäwr mewn 
amrywiaeth o sefyllfaoedd strwythuredig a distrwythur gan 
ddefnyddio iaith yn helaeth.
Darllen testunau syml yn gywir yn gyffredinol.
Dangos dealltwriaeth ac yn mynegi barn am y prif ddigwyddiadau 
neu syniadau mewn straeon, cerddi a deunydd ffeithiol.
Ysgrifennu yn cyfleu ystyr.
Defnyddio geirfa briodol a diddorol sy'n dangos ymwybyddiaeth 
o'r darllenydd.
Syniadau yn cael eu datblygu mewn cyfres o frawddegau 
cysylltiedig yn aml.

Datblygu sgiliau llythrennedd yn raddol.
Siarad yn rhugl ac yn hyderus.
Gallu ynganu'r mwyafrif o'r seiniau o’u hiaith eu hunain.
Adrodd stori heb fod angen deunydd cymorth megis llun, ac ati.
Darllen yn annibynnol, gan ddefnyddio strategaethau priodol i 
bennu ystyr.
Dangos dealltwriaeth o'r prif bwyntiau a siarad am fanylion 
pwysig.
Ysgrifennu yn drefnus, yn llawn dychymyg ac yn glir yn aml.
Prif nodweddion y gwahanol fathau o ysgrifennu yn cael eu 
defnyddio'n briodol.
Geiriau'n cael eu dewis ar gyfer amrywiaeth, diddordeb ac effaith.

Oedran

48–60 mis

60–72 mis

72–84 mis

Mae datblygiad corfforol yn canolbwyntio ar gynyddu sgìl a 
pherfformiad y corff. Mae datblygiad corfforol a datblygiad 
gwybyddol wedi'u cysylltu'n agos, yn enwedig yn ystod y 
blynyddoedd cynnar. Gall problemau gyda datblygiad corfforol 
plentyn awgrymu bod rhai anawsterau dysgu gan y plentyn. Gellir 
rhannu datblygiad corfforol yn sgiliau echddygol bras a sgiliau 
llawdrin manwl. Trwy'r Cyfnod Sylfaen, bydd plant yn caffael ac yn 
datblygu eu sgiliau mewn sawl ffordd.

Sgiliau echddygol bras

Mae datblygiad sgiliau echddygol bras yn dechrau gyda'r babi ifanc 
yn rheoli symudiadau'r pen ac yna'n symud i lawr, gan reoli rhannau 
eraill o'r corff:

o allu pedlo teganau ag olwynion o faint priodol bydd plant yn 
dangos hyder wrth gael hyd i lwybr/ffordd briodol wrth fynd ar 
gefn tegan ag olwynion

o ddal pêl fawr, bydd sgiliau a hyder plant yn cynyddu fel eu bod 
yn gallu dal pêl fach a chymryd rhan mewn gemau a 
gweithgareddau grŵp/dosbarth

wrth i gydsymud plant wella, byddan nhw'n gwneud cynnydd 
o’r sgiliau cynnar o sgipio i fod yn hyderus yn y gamp o sgipio, yn 
ogystal â gallu rhedeg, hercian a sgipio ar flaenau eu traed

wrth i'w sgiliau echddygol bras ddatblygu bydd plant yn dod yn 
hyderus wrth gerdded a chydbwyso ar hyd mainc neu linell. 

Mae'r canlynol yn ganllawiau ar y meysydd datblygiadol allweddol 
penodol sy'n ymwneud â datblygiad corfforol echddygol bras.

Sgiliau locomotor

Mae sgiliau locomotor yn cyfeirio at allu plant i symud o fan i fan. 
Gallai'r symudiad hwn gynnwys cropian, cerdded, rhedeg, neidio a 
dringo. Mae angen meithrin y sgiliau echddygol bras hyn er mwyn i 
gydsymud, cydbwysedd, ynghyd â chryfder a stamina allu datblygu a 
chynyddu.

Datblygiad corfforol

Sgiliau heb fod yn locomotor

Mae sgiliau heb fod yn locomotor yn cyfeirio at allu plant i blygu, troi, 
troelli, estyn ac eistedd. Dylai ymarferwyr nodi pa mor dda y gall plant 
drin eu cyrff, megis defnyddio eu breichiau/coesau. 

Ymwybyddiaeth o'r corff/gofod

Mae'r adran hon yn canolbwyntio ar yr ymwybyddiaeth sydd gan 
blant o'u cyrff mewn gofodau ac mewn perthynas â gwrthrychau. 
Dylai ymarferwyr arsylwi ar blant yn eistedd neu'n gweithio mewn 
ardal arbennig, ac a oes ymwybyddiaeth ganddyn nhw o'u cyrff eu 
hunain mewn perthynas â phlant neu wrthrychau eraill.

mynd ar gefn teganau ag olwynion (tair olwyn/dwy olwyn)

defnyddio fframiau dringo

defnyddio siapiau chwarae meddal

cydbwyso ar hyd meinciau a llinellau

sgipio/chwarae gyda chylchau

chwarae gyda pheli/bagiau ffa (meintiau amrywiol)

adeiladu gyda defnyddiau adeiladu mawr.

Rhai
gweithgareddau 
sy'n caniatáu 
arsylwi ac asesu 
sgiliau echddygol 
bras plant:

Mae'r tabl isod yn dangos y camau datblygu yn y maes datblygiad 
echddygol bras corfforol a’r ystodau oedran eang sy’n perthyn i bob 
cam.

Datblygiad corfforol: sgiliau echddygol bras

Camau datblygiadol (canllawiau bras)

Cerdded yn fedrus ac yn gallu dechrau a stopio yn ddiogel.
Rhedeg yn ofalus ond yn ei chael hi'n anodd wrth geisio osgoi 
rhwystrau.
Gallu dringo, troi ac eistedd mewn cadair oedolyn.

Neidio gyda'r ddau droed oddi ar y ddaear.
Gallu sefyll a chicio pêl fawr.
Gallu gwthio a thynnu gwrthrychau mawr wrth gerdded.

Sefyll ar un troed am enyd.
Pedlo treisicl o faint priodol.
Dringo dros wrthrychau a rhwystrau.

Cydbwyso ar un droed am bedwar neu bum eiliad.
Dal pêl/bag ffa mawr.
Gallu symud o gwmpas rhwystrau gan wneud symudiadau troi 
mawr wrth redeg neu fynd ar gefn treisicl.
Fel arfer yn mwynhau dringo fframiau a chynnal pwysau eu corff   
eu hunain.

Neidio dros rwystr bach.
Dal pêl/bag ffa yn eu dwylo, gyda breichiau ystwyth.
Pedlo treisicl o gwmpas corneli a rhwystrau llem.
Arddangos cydsymud gwell, er enghraifft wrth drafod rhwystrau 
neu chwarae gemau pêl.

Cerdded at bêl a'i chicio.
Neidio dros raff sy'n symud.
Taflu pêl gyda chywirdeb da.
Neidio'n ôl.
Sefyll ar flaenau'u traed.

Neidio a throi yn yr awyr.
Bownsio pêl gydag un llaw ac yn dal gyda dwy law.
Gallu hercian ar y naill goes neu'r llall.
Cydbwyso'n fedrus ar fainc wyneb i waered neu ar hyd boncyff.

Oedran

18–24 mis

24–30 mis

30–36 mis

36–48 mis

48–60 mis

60–72 mis

72–84 mis

Sgiliau llawdrin manwl

Bydd datblygiad sgiliau llawdrin/echddygol manwl plant yn dechrau 
yng nghanol eu cyrff ac yn symud allan. Trwy ddatblygiad priodol, 
bydd plant yn gallu cyflawni symudiadau manwl a chymhleth:

o ddechrau dal pensil, creon, brwsh paent a gwneud marc i ddal 
pensil ac ati yn gywir a ffurfio llythrennau a geiriau adnabyddadwy

o drin llygoden TGCh yn syml i allu ei drin yn fwy soffistigedig 

o adeiladu tyrau syml (4-6 bloc) bydd deheurwydd plant yn 
cynyddu er mwyn iddyn nhw allu defnyddio siswrn, gosod gleiniau 
ar linyn a defnyddio cyfarpar bach

bydd hyder a chydsymud plant yn datblygu a byddan nhw'n
hyderus ac yn arddangos deheurwydd llawdrin manwl mewn 
amrywiaeth o gyd-destunau.

Mae'r canlynol yn ganllawiau ar y maes datblygiadol allweddol 
penodol sy'n ymwneud â datblygiad corfforol echddygol manwl.

Cydsymud llaw/llygad

Mae'r maes hwn yn canolbwyntio ar allu cynyddol plant ym maes 
datblygiad eu cydsymud llaw/llygad. Mae'r llygaid yn cyfeirio 
symudiadau'r dwylo a'r bysedd. Trwy ddefnyddio'r sgìl hwn, gall 
plant drin gwrthrychau, tynnu llun/ysgrifennu a defnyddio siswrn 
i dorri. Mae sgiliau gweledol plant yn cael eu datblygu trwy 
weithgareddau sy'n eu galluogi i ddilyn patrymau/llwybrau a drwy 
ddilyn gwrthrychau sy'n symud.

gwneud marciau gan symud ymlaen i greu llythrennau o faint cyson

postio siapiau

gosod gleiniau o wahanol feintiau ar linyn/gwehyddu 

gwneud jig-sos a phosau (wedi'u gwahaniaethu yn ôl gallu)

chwarae gyda defnyddiau adeiladu (blociau o feintiau amrywiol)

chwarae gyda defnyddiau byd bach

gwneud collage

peintio, o ddefnyddio brwshys tew i ddefnyddio brwshys main

modelu

defnyddio citiau adeiladu cymhleth

coginio a pharatoi bwyd.

Rhai
gweithgareddau 
sy'n caniatáu 
arsylwi ac asesu 
sgiliau llawdrin 
manwl plant:

Mae'r tabl isod yn dangos y camau datblygu yn y maes datblygiad 
llawdrin manwl corfforol a’r ystodau oedran eang sy’n perthyn i bob 
cam.

Datblygiad corfforol: sgiliau llawdrin manwl

Camau datblygiadol (canllawiau bras)

Adeiladu tŵr gyda tri neu bedwar bloc. 
Troi sawl tudalen llyfr.
Gallu taflu pêl fach.
Gallu codi gwrthrychau bach.

Adeiladu tŵr chwe bloc.
Gallu rhwygo papur yn ddau.
Troi tudalennau llyfr un dudalen ar y tro. 
Gallu trin ac archwilio defnyddiau.

Adeiladu tŵr wyth bloc.
Gwneud toriadau gyda siswrn.
Dechrau dal pensil, creon a brwsh paent gyda bysedd a bys bawd.

Gallu gosod gleiniau ar linyn.
Adeiladu gyda setiau adeiladu darnau mawr.
Dilyn patrwm gyda bys neu bensil.
Torri papur gyda siswrn.

Dal pensil yn gywir i ffurfio llythrennau/rhifau adnabyddadwy.
Defnyddio siswrn i dorri o amgylch siapiau sylfaenol.
Adeiladu gyda setiau adeiladu darnau bach.
Gallu adeiladu modelau gan ddefnyddio citiau.

Gallu adeiladu tŵr o frics sydd bron yn syth.
Gallu ysgrifennu nifer o lythrennau/rhifau o faint cyson.

Sgiliau ysgrifennu medrus a lluniau yn fanwl yn aml.
Torri allan lluniau o gylchgronau/comics, gan ddilyn siâp 
gwrthrych.

Oedran

18–24 mis

24–30 mis

30–36 mis

36–48 mis

48–60 mis

60–72 mis

72–84 mis

Asesu Sylfaenol

Mae Asesu Sylfaenol cyfredol yn cael ei weinyddu yn ystod y chwech 
wythnos gyntaf o’r flwyddyn derbyn (4 i 5 oed). Mae 12 o Asesiadau 
Sylfaenol achrededig yn cael eu defnyddio gan awdurdodau lleol ar 
draws Cymru ar hyn o bryd. Mae’r graddfeydd/gofynion cyfredol yn 
gymwys i’r tri maes datblygu canlynol:

sgiliau iaith
– Llafaredd A – gwrando a chyfathrebu
– Llafaredd B – gwrando ac ymateb i ysgogiadau
– Darllen
– Ysgrifennu

sgiliau mathemategol
– Rhif
– Iaith fathemategol, maint, siâp a gofod 

sgiliau personol a chymdeithasol.

Datblygiadau yn y dyfodol

Cynigir datblygu Asesu Sylfaenol Cymru gyfan, eu treialu, eu diwygio 
os oes angen, a’u cyhoeddi. Rhagwelir y bydd Asesu Sylfaenol y 
Cyfnod Sylfaen yn cael ei weinyddu yn ystod y chwe wythnos gyntaf 
yn y Cyfnod Sylfaen. Gall hyn fod rhwng pen-blwydd y plentyn yn 
dair a phump oed yn dibynnu ar pryd mae’n dechrau yn y Cyfnod 
Sylfaen.

Bydd datblygu Asesu Sylfaenol Cenedlaethol yn dechrau yn ystod y 
flwyddyn academaidd 2008/2009. Mae’r meysydd datblygu y cynigir 
eu harsylwi a’u hasesu yr un fath â’r rhai yn y canllawiau hyn, sef:

datblygiad personol

datblygiad cymdeithasol

datblygiad emosiynol

datblygiad gwybyddol

datblygiad iaith a sgiliau cyfathrebu

datblygiad corfforol.

Atodiad 1

Dechrau'n Deg

Y sefyllfa bresennol

Mae'r fenter Dechrau'n Deg yn ceisio darparu gofal plant o ansawdd 
i blant dwy i dair oed. Bydd ansawdd darpariaeth gofal plant yn 
canolbwyntio ar blant o gefndiroedd difreintiedig, mewn ardaloedd 
targed, ac yn ceisio gwella eu canlyniadau o ran eu paratoi ar gyfer 
mynediad i ddysgu. 

Mae Dechrau'n Deg yn ceisio datblygu partneriaeth gryf gyda 
theuluoedd a gwasanaethau eraill sy'n darparu ar gyfer plant ifanc, 
megis iechyd. Mae Llywodraeth Cynulliad Cymru wedi cyflwyno 
pecyn Schedule of Growing Skills 11 (SGS II) (GL Assessment, 2008) i 
gefnogi llunio barn ac asesiadau cynnar o blant ifanc mewn lleoliadau 
Dechrau'n Deg. 

Mae SGS II yn cael ei weithredu ddwywaith yn ystod y cyfnod 
Dechrau'n Deg. Yn ddwy oed, fe'i defnyddir gan ymwelwyr iechyd 
gyda phlant yn y cartref gyda'r rhiant/gofalwr yn bresennol. Gall 
yr offer sgrinio diagnostig yma gael ei gweinyddu yn dair oed yn y 
lleoliad gan ymwelydd iechyd gyda'r rhiant/gofalwr yn bresennol neu 
yn y cartref os nad yw'r plentyn yn mynychu lleoliad.

Datblygiadau yn y dyfodol  

Bydd angen adolygu sut y caiff asesu ei weithredu yn dair oed pan 
fydd Asesu Sylfaenol diwygiedig yn cael ei gyflwyno. Hefyd, bydd 
gwerthusiad i fesur effaith Dechrau'n Deg ar gyraeddiadau/datblygiad 
y plant.

Atodiad 2



39Proffil Datblygiad Plentyn

Asesiad statudol athrawon diwedd cyfnod

Y sefyllfa bresennol

Ar ddiwedd Cyfnod Allweddol 1, bydd athrawon yn asesu'r lefel a 
gyrhaeddir gan bob plentyn drwy gyfrwng asesiadau athrawon ym 
mhob targed cyrhaeddiad mewn Cymraeg neu Saesneg, mathemateg 
a gwyddoniaeth. Mae'r disgrifiadau lefel yn y cwricwlwm 
cenedlaethol yn disgrifio'r mathau a'r ystod o berfformiad y dylai 
plant sy'n gweithio ar lefel arbennig ei ddangos fel arfer.

Wrth benderfynu ar lefel cyrhaeddiad plentyn ar ddiwedd cyfnod 
allweddol, bydd athrawon yn llunio barn ynghylch pa ddisgrifiad sy'n 
cyd-fynd orau â pherfformiad y plentyn. Mae angen ystyried pob 
disgrifiad ochr yn ochr â'r disgrifiad ar gyfer lefelau cyfagos.

Y nod yw llunio barn gynhwysfawr sydd:

wedi'i seilio ar wybodaeth ynghylch sut mae'r plentyn yn 
perfformio ar draws ystod o gyd-destunau

ystyried y gwahanol gryfderau a gwendidau ym mherfformiad y 
plentyn hwnnw

wedi'i gwirio yn erbyn disgrifiadau lefel cyfagos er mwyn sicrhau 
mai'r lefel a ddyfernir yw'r un agosaf i berfformiad y plentyn ym 
mhob targed cyrhaeddiad.

Cyfrifir lefelau asesiadau athrawon ar sail y dystiolaeth sydd ar gael 
ac nid ar sail unrhyw ragamcaniadau o berfformiad y plentyn yn y 
dyfodol.

Trefniadau adrodd cyfredol – Blynyddoedd 1 a 2

Ar gyfer plant ym Mlynyddoedd 1 a 2 dylid cynnwys yr wybodaeth 
ganlynol mewn adroddiad blynyddol:

manylion byr am gynnydd y plentyn mewn pynciau a 
gweithgareddau a astudir fel rhan o'r cwricwlwm ysgol, gan 
gynnwys holl bynciau'r cwricwlwm cenedlaethol ac addysg 
grefyddol

manylion presenoldeb

manylion er mwyn i rieni/gofalwyr allu trafod yr adroddiad.

Atodiad 3

Hefyd, bydd plant Blwyddyn 2 (diwedd Cyfnod Allweddol 1) yn cael 
canlyniadau unigol wedi'u cofnodi yn y pynciau craidd sef Cymraeg 
neu Saesneg, mathemateg a gwyddoniaeth, yn ogystal â:

sylwadau byr ar yr hyn mae'r canlyniadau yn eu dangos am 
gynnydd y plentyn – cryfderau a gwendidau

datganiad bod y lefelau wedi'u cyrraedd drwy asesiad statudol 
athrawon.

Datblygiadau yn y dyfodol

Ar gyfer y tri Maes Dysgu canlynol cynigir bod gradd canlyniad 
yn cael ei hadrodd fel rhan o'r asesiad statudol athrawon diwedd 
cyfnod:

Datblygiad Personol a Chymdeithasol, Lles ac Amrywiaeth 
Ddiwylliannol

Sgiliau Iaith, Llythrennedd a Chyfathrebu (Cymraeg neu Saesneg)

Datblygiad Mathemategol.

Bydd Llywodraeth Cynulliad Cymru yn datblygu deunyddiau 
enghreifftio ar ffurf DVD ynghyd â llyfrynnau cysylltiedig ar y saith 
Maes Dysgu i gefnogi ymarferwyr i ymgymryd ag asesiadau diwedd y 
Cyfnod Sylfaen. 




